
ఖ్యాతికి నెక్కుసంగరభూమిగాని

తాతయ్య మాయజూదంబులు గావు:

వలనొప్ప ఘోరాహవస్థలి గాని

చలపట్టి పోర నీచావడి గాదు,

పొలుపొందు ఘనశరంబులుగాని నీవు

పలికిన ట్లనె బడ బాచిక ల్గావు

నలువంద దానవనాయకు ల్గాని

బలుమాయలను జన్న పాండవు ల్గారు;

పోకు పో కిట యెందుఁ బోయిన నిన్ను

చీకాకుపరచక చేగాచి విడువ,

నని పల్కి ఘోరదివ్యాస్త్రంబుఁ దొడిగి

గొనుఁగొని రథముపై గూల వేయుటయు

గనుఁగొని గురుఁడు గంగానందనుండు

కవలి మిక్కిలి ఘటోత్కచునిపై దాకి

విలు ద్రుంచి యరదంబు వికలము ల్చేసి

చలమున హయముల సారథిఁదునిమి

ఘనతరదివ్యమార్గణములు చొనిపి

దనుజేంద్రు దేహ మంతటను నించుటయును

		 ఈ పేజీలో చివరి మార్పు 31 ఆగస్టు 2021న 13:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

